
Уруок тиэмэтэ Булчут бастыҥ доҕоро - ыт
Ааҕыллар айымньы “Булчут ыт” Н.С.Тарабукин
Уруок тиибэ Интегрированнай уруок. Айымньыны ааҕыы, ырытыы уонна оҥоһук оҥоруу уруога.

(Технология, саха тыла уонна ОБЖ уруоктарын кытта сибээс)
Уруок сыала Оҕолор “Булчут ыт” диэн айымньы ис хоһоонун, сүрүн санаатын өйдүүллэригэр, ырыталларыгар усулуобуйа 

тэрийии. Урут билэр билиилэригэр олоҕуран кичэйэн оҥоһук оҥоруу.
Уруок соруктара

1. Үөрэтэр сорук Билиэхтээх: Н.С.Тарабукин айар үлэтин уонна “Булчут ыт” диэн айымньыга туох туһунан кэпсэнэрин.
Сатыахтаах: “Булчут ыт” диэн айымньы сүрүн санаатын быһаарарга тиэкистэн бэйэтигэр наадалааҕы булан 
ылыы, тус олоххо туттуу.

2. Сайыннарар сорук Н.С.Тарабукин “Булчут ыт” диэн айымньытын ырытыыга өй үлэтин араас дьайыыларын сатаан толоруохтаах:
-Оҕолор билэр-көрөр сатабылларын сайыннырыы: тэҥнээһин, ырыҥалаһыы, дьүүллэһии.
-Оҕолор толкуйдуур, саҥарар, бэйэ санааларын этэ үөрэнэр дьоҕурдарын сайыннарыы.
-Оҕолор саҥа өйдөбүлү арыйыыга өй үлэтин араас дьайыыларын сайыннырыы.

3. Иитэр сорук Ыкка харыстабыллаах сыһыаны иитии
Уруок түмүктэрэ

Биридимиэти  үөрэтии 
түмүгэ

-Ааҕыы үөрүйэхтэрэ: табатык, хоһоонноохтук, өйдөбүллээхтик ааҕыы
-Тиэкиһи кытта үлэ: айымньы тылын-өһүн, сүрүн санаатын ырытыы, тиэкистэн бэйэтигэр наадалааҕы булан 
ылыы.

Бэйэни 
салайынар-дьаһанар 
сатабыл

Н.С.Тарабукин “Булчут ыт” диэн айымньытын ааҕыы соругун өйдүүр, уруокка дьарыгын былаанныыр, бэйэтин 
ааҕыытын хонтуруолланар, алҕаһын булан көннөрүнэр, бэйэтин уонна атын киһи эппиэтин сыаналанар.

Билэр-көрөр сатабыл ϴй үлэтин дьайыыларын сатаан толорор:
Кэпсээн  ис  хоһоонун  ойуунан,  аатынан  сабаҕалыыр,  сүрүн  санаатын,  ойууланар  түгэннэри  ырытар,  түмүк 
оҥорор.

Бодоруһар сатабыл Айымньы сүрүн санаатын ырытыыга атын киһи санаатын болҕойон истэр, ылынар уонна бэйэтин санаатын 
сааһылаан этэр.

Ытык  өйдөбүлү  иҥэрии 
түмүгэ

Ыкка харыстабыллаах сыһыаны иҥэрии, сахалыы сиэри-туому тутуһуу наадалааҕын өйдөөһүн



УРУОК ХААМЫЫТА
Уруок этаптара Учуутал дьарыга

(сорудахтар, ыйытыылар)
Үөрэнээччи дьарыга

1. Тэрээһин чааһа
Соруга:
Оҕону  үлэлиир 
турукку  киллэрии, 
уруокка 
бэлэмнэнии

-Үтүө  күнүнэн!  Бары  көнөтүк  турдубут,  уруокпутун  алгыстан 
саҕалыаххайын.

-Олоруҥ.  Бастаан  уруокка  бэлэмҥитин  бэрэбиэркэлиэххэйин. 
Кинигэҕит, уруучукаҕыт, тэтэрээккит барыта баар дуо?

-Үтүө күнүнэн!
Бүгүҥҥү күн миэхэ 
ыраас-чэбдик буол!
Араҥаччылыыр Аан Ийэ Дойдум
Сылаас тыыҥҥынан угуттаа,
Сайаҕас санаата биэр!
Дом!

-Баар 

2.1  Уруок соругар 
таһаарар түгэн
Соруга:  уруок 
тиэмэтигэр 
тахсарга 
усулуобуйа 
тэрийии

-Экраҥҥа  саха  худуоһунньугун  Иннокентий  Пестряков 
хартыынатын көрөбүт. Кини Нам улууһун төрүттээҕэ эбит. 
-Үчүгэйдик өйдөөн көрүҥ эрэ. 
-Бу хартыынаҕа тугу көрөҕүтүй? 
Сорудах:
-Бу хартыынаҕа биирдии этиитэ толкуйдааҥ. 

-Ким этиилэрин ааҕан иһитиннэриэй? 
-Эһиги санааҕытыгар булт диэн тугуй?
-Эһиги эһээлэргит аҕаларгыт убайдаргыт бултууллар дуо?
-Ханнык кыыллары-көтөрдөрү бултуулларый?

-Булт, булчут, тыатааҕы, кыыллар

Толкуйдаабыт этиилэрин ааҕан иһитиннэрэллэр.
-Булт диэн …
-Аһаа/суох 
-Кус, куобах, таба



-Ханнык дьыл кэмигэр кустуулларый?
-Оҕолор, булчут киһи хайдах буолуохтааҕый?
-Ханнык булт тэриллэрин билэҕитий?
-Булчут бултуу барарыгар тугу илдьэ барыахтааҕый?
-Байанай диэн кимий?

-Саас уонна күһүн
-Күүстээх, хорсун, туохтан да куттаммат...
-Саа, ботуруон, буулдьа, хапкаан
-Ас, саа, таҥас
-Байанай – булт иччитэ, таҥарата.

2.2  Уруок соругун 
таһаарыы
Соруга:  уорэнэр 
соругу  туруоруу, 
былааннааhын

-Ол аата бүгүн биһиги туох сыалын туруоруохпутуй? 
-Тугу билиэхтээхпитий?
-Туохха сыһыаннаах айымньыны ааҕыахпытый?

-Биһиги бүгүн ааҕыы уруогар Николай Тарабукин “Булчут ыт” 
диэн айымньытын ааҕыахпыт.

-Бултка сыһыаннаах айымньыны ааҕабыт.

3.1 Тиэкиһи кытта 
айымньыны 
ааҕыах  иннинэ 
үлэ
Соруга:
Айымньыны 
ылыныыга 
бэлэмнээһин

-Николай Тарабукин диэн кимин билэҕит дуо?
-Николай  Саввич  Тарабукин  -  эбээн 
литэрэтиирэтин  төрүттээччи.  Кини  омугунан 
эбээн  эбит.  Хоту  олорор  буолан  бултка 
сыһыаннаах кэпсээннэри суруйбут.

(Мария Николаевна оскуола библиотекатыгар 
баар Николай Тарабукин кинигэлэрин туһунан 
кэпсиир)

-Оҕолор, эһиги санааҕытыгар «Булчут ыт» диэн айымньыга туох 
кэпсэнэрэ буолуой? 

-Бу хартыынаны болҕойон көрүҥ эрэ.
-Ыт хайаабытый? Хайдах быһыыны оҥорбута буолуой?

-Суруйааччы

Санааларын үллэстэллэр, сабаҕалыыллар.



-Чэ, ааҕыаххайыҥ.
-Ыт хайдах быһыыны оҥорбутун билиэхпит.

3.2.Тиэкиһи кытта 
айымньыны  ааҕа 
олорон үлэ
Соруга: Айымньы 
ис хоһоонун 
өйдүүллэригэр 
усулуобуйаны 
тэрийии

● Айымньыны кытта билсиһии
Сорудах:
Кинигэбитин  133  сирэйгэ  арыйабыт.  Ааҕан  саҕалыаххайыҥ. 
Бастаан  миигин  кытта  тэҥҥэ  сирдэтэн,  искитигэр  ааҕыҥ. 
Куоттарбакка, ыксаабакка, миигин кытта тэҥҥэ ааҕаҕыт.

● Айымньыны хайдах ылыммыт-
тарын бэрэбиэркэлээһин

Сорудах:
-Туох туһунан кэпсэммитий?
-Тугу өйдөөтүгүт?
-Туох буолбут эбитий?
-Сүрүн дьоруой аата ким диэний?
-Онтон Байбал доҕорун аата ким диэний?
-Сындыыс диэн тылы хайдах өйдүүгүтүй?

● Айымньыны абзацтарынан
ааҕыы, ырытыы

1 абзац
-Билигин  ырыта-ырыта  абзацтарынан 
ааҕыахпыт.Бэйэ-бэйэбитигэр мэһэйдээбэппит, ааҕар кэмнэригэр 
сирдэтэн, испитигэр ааҕабыт. Бастакы абзаһы ааҕыаҕа … 

Ырытыы
-Байбал доҕорун, ытын аата ким диэний?
-Байбал ытыныын ханна бардылар?

Бастаан  учууталы  кытта  сирдэтэн,  истэригэр 
ааҕаллар. 

Тугу  өйдөөбүттэрин,  айымньынын  хайдах 
ылыммыттарын кэпсииллэр

-Байбал
-Сындыыс
-Ыт

Быйыл  Байбал  соҕотоҕун  бултаата.  Биир  күн 
Сындыыстын эмиэ бултуу бардылар. 

-Сындыыс.
-Бултуу.



2 абзац
-Салҕыы ааҕыаҕа …

-Бу абзац салҕыытын ааҕыаҕа …

Ырытыы
-Туох буолбутуй?
-Уол туохтан ыксаата?
-Доҕорун Сындыыһы хайдах өрөһүйдэ? 
-Өрөһүйдэ диэн тылы хайдах өйдүүгүтүй?
-Өрөһүйдэ диэн тылы атыннык туох диэххэ сөбүй?
(Саха тылын уруогун кытта сибээс)
-Оччотугар доҕорун Сындыыһы хайдах быыһаата?

Тылбытын байытабыт:
-Билбэт тылларгыт бааллар дуо?
-Үүтээн - ойуурга булчут олорор дьиэтэ.

-Бу ойууну көрүҥ

-Үүтээн бу турар. Кыракый дьиэ. 

Арай  сис  тыа  диэки  эмискэ  бөрөлөр  улуйдулар. 
Онуоха Сындыыс кутуруга эрэ көстөн хаалла. Уол 
ытын кэнниттэн сүүрдэ. Утары ыта сүүрэн иһэр 
эбит. Кэнниттэн хас да бөрө эккирэтэн кэлэн, ыты 
хаарга төкүнүттүлэр. 
Байбал  ыксаата,  сүүрэн  иһэн  биэстэ  субуруччу 
ытта.  Баһылык  бөрө  сууллан  түстэ.  Иккис  бөрө 
эмиэ  оҕунна.  Оттон  атыттар  куоттулар.  Ыт 
хата  бааһырбыт  эрэ.  Уол  ытын  көтөҕөн 
үүтээнигэр хойут кэллэ.

Тугу  өйдөөбүттэрин  кэпсииллэр,  ырыталлар, 
санааларын үллэстэллэр.

…
-Быыһаата



-Үүтээҥҥэ киирэ сылдьыбыккыт дуо? Тыаҕа, ойуурга турар.

-Үүтээҥҥэ диэн тылы ырытыаххайыҥ эрэ.
Тыл олоҕо – үүтээн
Сыһыарыыта - ҥэ
-Хас дорҕооннооҕуй? 
-Хас буукубалааҕый?
-Хас сүһүөхтээҕий?
(Саха тылын уруогун кытта сибээс)

-Оҕолоор, болҕойон көрүҥ эрэ.  Бу Байбал Сындыыһы көтөҕөн 
үүтээнигэр киллэрэн эрэр дии.
-Оо, салҕыы туох буолбута буолуой?
-Ааҕыаххайыҥ эрэ.

3 абзац
-Бүтэһик абзаһы ааҕыаҕа …

Ырытыы
-Салгыы туох буолла, туохтан үөрдүлэр?

● Тиэкиһи чаастарын араарыы
Сорудах 
-Кэпсээни искитигэр ааҕыҥ, бииргэ үөрэнэр оҕолоргутугар 
мэһэйдээбэккэ.

-Кэпсээҥҥэ бу маннык былаан сөп түбэһэр дуо? Дакаастааҥ:
1. Байбал-булчут 
2. Киирсии
3. Үөрүү

1 чааһын ким кэпсиэй?
2 чааһын ким кэпсиэй?
3 чааһын ким кэпсиэй?

Тыл олоҕо – үүтээн
Сыһыарыыта - ҥэ
6 дорҕоонноох
8 буукубалаах
3 сүһүөхтээх

Сотору Сындыыс үтүөрдэ. Үөрүү бөҕө буолла. 

-Сындыыс үтүөрдэ.

Истэригэр ааҕаллар

Дакаастыыллар

Чаастарга арааран кэпсииллэр.



● Айымньы ис хоһоонун өйдөөбүттэрин бэрэбиэркэлээһин

-Билигин  айымньы  ис  хоһоонун  төһө  өйдөөбүккүтүн 
бэрэбиэркэлиэхпит.
Сорудах:
-Паартаҕа  бииргэ  олорор  табаарыскытын  кытта  кроссворд 
таайыҥ.
https://wordwall.net/ru/resource/33278998 
(карточкалары түҥэтэбин уонна экраҥҥа көстөн турар)

-Бүтэрбиттэр илиибитин уунабыт, бэрэбиэркэлэнэбит.

-Кимнээх барытын сөпкө таайдылар? …
Сыаналанабыт.

3.3.  Айымньыны 
ааҕан баран үлэ
Соруга:
Айымньы  сүрүн 
санаатын
өйдүүллэригэр 
усулуобуйаны 
тэрийии,  оҥоһук 
оҥоруу

● Айымньы сүрүн санаатын тула кэпсэтии
-Ыт - киһи доҕоро диэни хайдах өйдүүгүт?
-Тоҕо инник дииллэрий? 
-Ыт - киһи доҕоро диэҥҥэ сөбүлэһэҕит дуо? -Тоҕо?
-Булчут киһиэхэ ыт туох туһалааҕый?
-Ханнык боруодалары билэҕитий?
-Ыт туһунан ханнык өс хоһооннорун билэҕитий?
-Эһиги ыттааххыт дуо? 
-Төһө бэрээдэктээҕий?
-Тугу аһыырый?
-Хайдах сыһыаннаһаҕыт?
-Тугу сүбэлиэ этигитий?
-Билбэт ыккытыгар хайдах сыһыаннаһаҕытый?
-Ыты үөрэтиэххэ наада дуо? Хамаандаларга үөрэтэҕит дуо?

Санааларын этэллэр, үллэстэллэр.

https://wordwall.net/ru/resource/33278998
https://wordwall.net/ru/resource/33278998


(ОБЖ  уруогун  кытта  сибээс,  памятка  оҥоруу,  алын  кылаас 
оҕолоругар тарҕатыы)

-Аны  билигин  ааҕа  сылдьар  айымньыбытын  үлдьү  булар 
наадаттан оригами ньыматын туһанан тугу оҥоруохпутуй?
-Бүгүн  уруокпут  салҕыытыгар  биһиги  Байбал  доҕорун 
Сындыыһы убаастаан закладка оҥоруохпут.

-Хас биирдиигитигэр А4 түҥэтиэм.
-Оригами ньыматын туһанан, закладка оҥоруохпут.
-Оригами базовай фигуратар туох этэй?

-Үлэбитин саҕалыыбыт. Бүк тутаммыт квадрат кырыйабыт. 

-Үс муннук тахсарын курдук гына бүк тутабыт.

-Икки ойоҕос муннуктарын ортоку муннукка холбуубут.

-Биир муннугун аллараа өттүгэр холбуубут.

-Муннуктары иһигэр угабыт.

-Закладка

-Квадрат



-Маннык тахсыахтаах.

-Кулгаахтарын,  харахтарын,  муннун,  тылын,  кутуругун, 
ураанньыгын, бээтинэлэрин кырыйан бэлэмниибит.

-Килиэйдиибит.

(Технология уруогун кытта сибээс)

-Биир-биир дуоска иннигэр тахсан көрдөрүү, сыаналаныы.

4.1.Бэйэ өйдөбүлүн 
сыаналаныы

-Кэпсээн ааптара ким этэй?
-Бу кэпсээн эһигини туохха үөрэттэ?
-Туох эмэ саҥа санаа үөскээтэ дуо

-Николай Тарабукин
-Ыты кытта сыһыаҥҥа...
...

4.2.Бэйэ дьарыгын 
сыаналаныы

- Уруокка хайдах үлэлээбиккитин сыаналаныҥ эрэ.
- Ким этиэй?

Дьарыктарын,  хайдах  үлэлээбиттэрин 
сыаналаналлар



- Бүтэрбэтэх оҕолор, дьиэҕитигэр ситэрээриҥ.
- Уруокка көхтөөх кыттыыны ылбыккытыгар махтанабын!


